
. DISPOSICIONS XERAIS

XEFATURA DO ESTADO

17568 Lei 37/2010, do 15 de novembro, pola que se crea a Oficina Orzamentaria das
Cortes Xerais.

JUAN CARLOS |

RE| DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei.

PREAMBULO

A Oficina Orzamentaria das Cortes Xerais foi € € unha reclamacion constante dos
distintos grupos parlamentarios.

A creacién desta oficina obedece & necesidade de articular no seo das camaras un
mecanismo eficaz de asesoramento técnico en materia de seguimento e control da
execucion dos orzamentos xerais do Estado e sobre aqueles aspectos que tefan
repercusion nos ingresos e gastos publicos, instrumento inspirado nos principios de
independencia, obxectividade e transparencia que se pon ao alcance dos deputados e
senadores.

Artigo primeiro. Creacioén da Oficina Orzamentaria das Cortes Xerais.

Por medio desta lei créase a Oficina Orzamentaria das Cortes Xerais, adscrita
organicamente & Secretaria Xeral do Congreso dos Deputados, para o asesoramento
técnico en materia de seguimento e control da execucién dos orzamentos xerais do
Estado.

Artigo segundo. Composicion e medios.

1. O director da Oficina Orzamentaria das Cortes Xerais sera nomeado polas mesas
das camaras en reunion conxunta, por proposta do presidente do Congreso dos Deputados,
oidas as respectivas xuntas de portavoces, entre persoas de recofiecido prestixio
profesional en disciplinas econémicas, financeiras ou orzamentarias.

2. O orzamento das Cortes Xerais incluira a dotacién orzamentaria necesaria para o
exercicio das funcions da Oficina Orzamentaria das Cortes Xerais.

Artigo terceiro. Funciéns.
Corresponden a Oficina Orzamentaria das Cortes Xerais as seguintes funcions:

a) O seguimento e control da execucién dos orzamentos xerais do Estado e da sua
liquidacién e o asesoramento técnico aos érganos das camaras, asi como aos deputados,
senadores e grupos parlamentarios, en todas aquelas consultas que estes realicen en
relacion cos orzamentos e co seu estado de execucion ou liquidacion e respecto dos
ingresos e gastos publicos.

b) A recompilaciéon e sistematizacion da informacion econdmica e orzamentaria
elaborada por outras institucions publicas e privadas.

c) O seguimento da actividade lexislativa que tefia repercusion nos ingresos e gastos
publicos.

d) Calquera outra que lle sexa encomendada polas mesas das camaras, por iniciativa
propia ou por solicitude das comisiéns de orzamentos.

Artigo cuarto. Informacién e documentacion.

1. O Goberno remitird 4 Oficina Orzamentaria das Cortes Xerais, para o cumprimento
das suas funciéns, informacién periddica, de acordo coas seguintes condiciéns:

a) Un informe mensual sobre a execucion do orzamento xeral do Estado.

b) Un informe semestral sobre o grao de execuciéon do investimento real do sector
publico estatal.

c) Uninforme anual sobre a liquidacién provisional do exercicio orzamentario anterior.
Este informe prestara particular atencién ao nivel de execucién dos investimentos que
foron aprobados nos orzamentos xerais do Estado correspondentes ao ano anterior.

2. O establecido no numero anterior débese entender sen prexuizo da obriga do
Goberno de manter a remision as camaras dos informes que no momento da entrada en
vigor desta lei estivese enviando con caracter periddico, en particular daqueles que deban
ser trasladados ao Congreso dos Deputados e ao Senado en virtude de mandato legal.

3. Para o cumprimento dos fins da Oficina Orzamentaria das Cortes Xerais
estableceranse 0s mecanismos e instrumentos de colaboracion necesarios coa
Administracion xeral do Estado, co obxecto de dispor da informacién suficiente para
abordar as funciéns encomendadas.

A Oficina Orzamentaria das Cortes Xerais dispora de acceso as bases de informacion
contable e orzamentaria da Administracion xeral do Estado, incluido o sector publico
empresarial e as entidades xestoras e servizos comuns da Seguridade Social, de forma
directa ou mediante peticidon aos responsables directos do seu tratamento.

En particular, poderase acordar a creacién dunha canle de informacion especifica e
directa entre a Oficina Orzamentaria das Cortes Xerais e os servizos de informacién,
coordinacion e programacién orzamentaria do Ministerio de Economia e Facenda.

4. A Oficina Orzamentaria das Cortes Xerais elaborara anualmente un informe que
elevara ao presidente do Congreso dos Deputados, en que se expofia como evolucionou
0 acceso & informacién referida no niumero 3 anterior en canto afecte a facilidade, rapidez
e desagregacion desta.

Disposicién adicional.

Aregulacién da organizacion e do funcionamento da Oficina Orzamentaria das Cortes
Xerais levarase a cabo por resolucién das mesas do Congreso dos Deputados e do
Senado.

Disposicién derradeira primeira. Reforma da Lei 18/2009, do 23 de novembro, pola que
se modifica o texto articulado da Lei sobre trafico, circulacién de vehiculos de motor e
sequridade viaria, aprobado polo Real decreto lexislativo 339/1990, do 2 de marzo, en
materia sancionadora.

A disposicion transitoria segunda da Lei 18/2009, do 23 de novembro, pola que se
modifica o texto articulado da Lei sobre trafico, circulacion de vehiculos de motor e
seguridade viaria, aprobado polo Real decreto lexislativo 339/1990, do 2 de marzo, en
materia sancionadora, queda redactada do seguinte modo:

«Disposicién transitoria segunda. Notificacions telematicas e publicacion no
taboleiro de edictos de sancions de trafico.

1. O organismo auténomo Xefatura Central de Trafico e os 6rganos das
comunidades autébnomas con competencias executivas en materia de trafico e
circulacion de vehiculos de motor estaran obrigadas a efectuar as notificaciéns
telematicas no momento da entrada en vigor desta lei.

2. As administraciéns locais incorporaranse progresivamente a efectuar as
notificaciéns telematicas e a publicacion no taboleiro de edictos de sanciéns de
trafico, en funcion da dispofiibilidade dos seus medios técnicos. En todo caso,

estaran obrigadas a practicalas no prazo de dous anos a partir da entrada en vigor
desta lei.

3. Os prazos establecidos nos puntos anteriores aplicaranse na medida en
que sexan compatibles co disposto na disposicion derradeira terceira da Lei 11/2007,
do 22 de xufo.»

Disposicion derradeira segunda. Entrada en vigor

Esta lei entrara en vigor aos noventa dias da sta publicacion no «Boletin Oficial del
Estado», excepto o previsto na disposicion derradeira primeira, pola que se reforma a Lei
18/2009, do 23 de novembro, pola que se modifica o texto articulado da Lei sobre trafico,
circulacién de vehiculos de motor e seguridade viaria, aprobado polo Real decreto
lexislativo 339/1990, do 2 de marzo, en materia sancionadora, que o fara o dia seguinte ao
da sua publicacion.

Por tanto,
Mando a todos os espaniois, particulares e autoridades, que cumpran e fagan cumprir
esta lei.

Madrid, 15 de novembro de 2010
JUAN CARLOS R.

O presidente do Goberno,
JOSE LUIS RODRIGUEZ ZAPATERO

